
NO.  SOALAN : 135  
 

PEMBERITAHUAN PERTANYAAN DEWAN RAKYAT MESYUARAT 

KEDUA, PENGGAL KEEMPAT 

PARLIMEN KEEMPAT BELAS  

 

 

PERTANYAAN : BUKAN LISAN  

 

DARIPADA :      DATO' SERI HAJI IDRIS BIN JUSOH [ BESUT ] 

 

SOALAN    

 

DATO' SERI HAJI IDRIS BIN JUSOH [ BESUT ] minta MENTERI ALAM 

SEKITAR DAN AIR menyatakan bilangan projek benteng pemecah ombak di 

seluruh negara dan status pembinaan projek tersebut di muara Kuala Besut. 

 



NO.  SOALAN : 135  
 

JAWAPAN   

 

Tuan Yang Di-Pertua, 

 

1. Kerajaan Persekutuan telah meluluskan sembilan (9) projek yang 

melibatkan pembinaan benteng pemecah ombak di Negeri Terengganu, Johor 

dan Pahang dengan kos keseluruhan sebanyak RM1,422,855,774.00 di 

bawah peruntukan pembangunan RMKe-11 dan RMKe-12. 

 

2. Sebanyak tiga (3) projek yang sedang dalam pembinaan iaitu Projek 

Pemuliharaan Muara Sg Paka dan Projek Pemuliharaan Muara Sg Besut di 

Terengganu dan satu (1) di negeri Johor iaitu Projek Pengkalan Seri Menanti 

Laut Daerah Muar.  

 

3. Manakala lima (5) lagi projek masih dalam peringkat perancangan 

rekabentuk dan tender iaitu Projek Pemuliharaan  Muara Sg. Mercang Daerah 

Marang , Muara Sg. Setiu Daerah Setiu, Muara Sg. Dungun Daerah Dungun, 

Muara Sg. Ibai Daerah Kuala Terengganu dan Kajian Muara Sg. Merang 

Daerah Setiu, Terengganu. Bagi Negeri Pahang pula satu (1) projek iaitu 

Projek Pemuliharaan  Muara Sg. Pahang (Fasa 3 Pakej 3) Daerah Pekan, 

Pahang dalam proses perolehan tender.  

 

Tuan Yang Di-Pertua, 

 

4. Bagi menjawab status pembinaan Projek Pemuliharaan Muara Sungai 

Besut, Daerah Besut, Terengganu, projek tersebut telah ditamatkan kontrak 

pada 22 Disember 2020 disebabkan prestasi kontraktor tidak memuaskan. 

Kementerian melalui Jabatan Pengairan dan Saliran (JPS) kini dalam proses 

perlantikan kontraktor penyiap di mana perunding projek dalam proses 

menyediakan dokumen dan pelan tender bagi menyiapkan baki kerja projek 

tersebut dan projek dijangka tender pada November 2021. 

 

Sekian, terima kasih.  

 

 

 


